
LIST OF SGLC AWARDEES, CY 2017

CITY GOVERNMENT AWARDEES

Region IV-A &

Antipolo City

City of Bacoor

CALAMBA, ITINANGHAL BILANG
2017 SEAL OF GOOD LOCAL GOVERNANCE AWARDEE

Itinanghal bilang 2017 Recipient ng DILG Seal of Good
Local Governance (SGLG) sa City Category ang Lungsod
ng Calamba, ito ang masayang ibinalita ni Mayor Justin
Marc “Timmy” Chipeco sa kanyang mensahe sa pag-iilaw
ng Christmas Tree sa Baywalk, PALISAM (Palingon-Ling-
ga-Sampiruhan). “Ang SGLG po ay isang prestihiyosong
award na ibinibigay ng DILG sa mga local government units
na nakapasa sa mga masusing requirements sa iba’t-ibang
sector. lbig lamang pong sabihin, sa pagtanggap natin ng
award na ito, nasa tama po at magaganda ang lahat ng
programa at pamamalakad na ginagawa natin sa atin pong
lungsod,” ipinagmalaki ng butihing mayor.

Tinaguriang “Mother of all Local Government Awards”
ang Seal of Good Local Governance na ipagkakaloob ng

NILALAMAN :

overnance

PAGKILALA SA KATAPATAN AT KAHU AYAN NG PAMAHALAANG LOKAL

Departmént of the Interior and Local Government (DILG)
sa Calamba ngayong 24 Nobyembre ay bunga ng dalawang
(2) mahaba at masusing validation, interview at aktuwal
na pagbisita sa Calamba na ginaganap nitong Mayo (re-
gional validation) at Agosto (national validation).

Tinasa ang lungsod sa apat (4) na core areas at tatlong
(3) essential areas. Sakop ng core areas ang mga sumusu-
nod:

1. Financial Administration kung saan tinitingnan ang
pinansyal na kalalagayan ng lungsod;

2. Disaster Preparedness na tumitingin sa kahandaan
ng Calamba sa pagresponde sa sakuna at kalamidad;

3. Social Protection na nakasentro sa serbisyong pang-
kalusugan, pabahay, at pang-edukasyon;

4. PeaceandOrdernatumatalakay namansaserbisyong
pangseguridad at mga programang laban sa droga.

Sakop naman ng 3 essential areas ang pagiging Busi-
ness-Friendly at Competitive ng lungsod, pangangalaga sa
kalikasan o Environmental Management at Tourism, Cul-
ture and Arts.

“Job well done” ang papuri ni Mayor Timmy Chipeco
sa Sangguniang Panlungsod sa pamumuno ni Vice Mayor
Roseller “Ross” Rizal, sa mga department heads sa pamu-
muno naman ni City Administrator Allan D. Zacarias at sa
lahat ng bumubuo ng city government dahil aniya hindi
makakamit ng lungsod ang pagkilalang ito kung hindi sa
pagtutulungan at tapat na serbisyo publikong ipinagkaka-
loob ng lahat ng empleyado ng lungsod. (Noemi Talatala)

HIGHLY URBANIZED CITY
VS COMPONENT CITY:
Ano nga bang pagkakaiba?

Sa pag-iilaw ng giant Christmas Tree sa Canlubang nitong na-
karaang lingo, naibalita ni Kgg. Joaquin M. Chipeco, Jr., Kinatawan
ng ika-2 Distrito ng Laguna na nakapasa na sa Mababang Kapulun-
gan o Kongreso ang inihain niyang panukalang batas upang mag-
ing isang highly urbanized city (HUC) na ang Lungsod ng Calamba
na ngayon ay isa pa lamang component city. Aniya, hinihintay na
lamang ang magiging aksyon ng Senado ukol dito dahil na rin sa
maugong na usap-usapan ng isinusulong ni Pangulong Rodrigo
"Digong" Duterte na pederalismo o federalism at kung paanong
makakaapekto ito sa mga political and geographical jurisdictions
ng ating bansa. Kapag nangyari ito, dagdag pa ni Congressman
Jun Chipeco, magiging lone congressmnal district na ang Lungsod
ng Calamba at magkakaroon na ng sariling congressman.

Ano nga ba ang kaibahan ng component city sa highly urban-
ized city at ano ang posibleng maging benepisyo nito sa ating mga
Calambeno?

Ayon sa Section 449 ng Republic Act 7160 o Local Government
Code of 1991, maaari lamang maging ganap na lungsod ang isang
lugar sa pamamagitan ng pagpapasa ng Kongreso ng isang batas
para dito. Tulad noong Marso 2001, naisabatas ang Republic Act
9024 kung saan ginawang ganap na component city ang noo'y
Bayan ng Calamba. Nasasaad din sa Section 449 na dapat mag-
sagawa ng isang plebisito ang COMELEC sa mga lugar na maaapek-
tuhan upang malaman ang pulso ng mamamayan. Kaya't noong 21
Abril 2001, ginanap ang isang makasaysayang plebisito sa Bayan
ng Calamba na naging daan upang maging ganap na itong lungsod.
Kaya naman ipinagdiriwang natin ngayon ang 21 Abril kada taon
bilang ating Cityhood Anniversary. Sa kaso naman ng mga HUC,
ang Presidente ng Pilipinas ang may karapatan upang ideklara ang
isang lugar bilang HUC.

Sa Section 450 naman nakasaad ang mga requirements na nag-
tatakda kung puede na ngang maging ganap na component city
ang isang munisipyo—kabuoang kita na Php 20 Million sa loob ng
dalawang (2) magkasunod na taon at isa sa dalawang ito—una,
kabuoang nasasakupan na hindi liliit sa 100 square kilometers o
pangalawa, populasyon na 150,000 residente pataas. Upang ang
isang component city naman ay maging ganap na HUC, dapat ang
populasyon ay umabot sa 200,000 at ang kabuoang kita naman
ay hindi liliit sa Php 50 Million. Sa ngayon, lampas pa sa mga na-
turang kwalipikasyon ang Lungsod ng Calamba dahil ang kabuong
kita ng lungsod ay umabot na sa Php 2.7 Billion noong 2015 at Php
2.8 Billion noong 2016 habang ang populasyon nito noong 2015
ay umabot na sa 454,486, ayon naman ito sa Philippine Statistical
Authority (PSA). Patunay lamang ito na talagang kwalipikado na
ang Lungsod ng Calamba na maging isang HUC.

Pero ano naman ang implikasyon at benepisyo nito sa atin bil-
ang mamamayan?

Bilang isang component city, sakop pa rin tayo ng pamumu-
no ng Lalawigan ng Laguna—bumoto pa rin tayo ng gobernador,
bise-gobernador at tatlong (3) bokal o Board Member dahil tayo
ay bahagi ng ikalawang distrito ng Laguna kasama ng Cabuyao,
Los Bafios at Bay. Maaari ding tumakbo sa mga naturang po-
sisyon ang mga kapwa natin Calambefio. Ngunit kapag tayo ay
naging ganap nang HUC, hindi na tayo maghahalal o maihahalal
man sa mga naturang posisyon pero magkakaroon naman tayo ng
sarili nating congressman dahil na rin sa pagiging lone congressio-
nal district natin. lbig lamang sabihin, mas makakatutok sa mga
pangangailangan ng Calamba ang ating sariling congressman at
mas maraming mga serbisyo ang kanyang maihahatid sa ating mga
Calambefo. Tulad Taguig, Pasay, Davao at Quezon City na kapwa
mga HUC din, mas aangat ang antas ng pamumuhay ng ating mga
kababayan sa pamamagitan ng pagtaas ng minimum wage rate at
pagpasok pa ng mas maraming mamumuhunan.

Kay sarap isipin na ang ating nararanasang pag-unlad sa ngayon
ay magpapatuloy at mas magiging mabilis pa dahil sa maganda
at maayos na pamumuno nina Congressman Jun Chlpeco May-
or Justin Marc "Timmy" Chipeco, Vice Mayor Roseller "Ross" Rizal
at mga miyembro ng Sangguniang Panlungsod. Patunay lamang
ito na karapat-dapat ang Lungsod ng Calamba sa taguring Premier
City of Growth, Leisure and National Pride na dapat ipagmalaki ng
bawat Calambefio! (Noemi Talatala)



24 NA MEDALYA INIUWI NG
CALAMBA DELEGATION SA
BATANG PINOY

Dalawampu't apat (24) na medalya mula saiba't ibang
category at sports discipline ang iniuwi ng mga batang
bumuo sa delegasyon ng Calamba City sa Luzon Qual-
ifying Leg ng Batang Pinoy 2017 na ginanap noong 22
hanggang 28 Oktubre sa Vigan, llocos Sur. Pinapurihan
ni Mayor Justin Marc "Timmy" Chipeco ang mga nagwa-
gi nang sila ay mag-courtesy call sa ating Punong Lung-
sod. Sinabi ng mayor na ipinagmamalaki niya, sampu ng
buong lungsod ang mga batang nagpakita ng natatang-
ing galing sa kani-kanilang mga sport at sinabi na tunay
nilang naipakita ang kahusayan ng mga taga-Calamba.

Animnapu't pitong (67) mga bata edad 17 pababa ang
bumuo sa delegasyong mula sa iba't-ibang paaralan sa
Calamba na nakipagtagisan ng galing sa mga larangan
ng volleyball, athletics, chess, swimming at archery.
Isang (1) gold, dalawang (2) silver at 21 bronze medals
ang naging hakot ng mga batang atletang Calambefo
na masaya nilang ipinakita kay Mayor Timmy Chipeco.

Sa muling paglaban ng mga nagkamit ng medalya sa
Batang Pinoy National Championship sa darating na Pe-
brero 2018, ipinangako ni Mayor Timmy ang patuloy na

suporta ng Pamahalaang Lungsod ng Calamba. (Noemi

Talatala)

Narito éng buohg listahan ng mga nanalo sa Batang
Pinoy 2017 Luzon Qualifying Leg:

Athletics, 400m Dash
Chess

Swimming, 200m
Athletics, 100m Dash
Athletics, 4x100m Relay
Athletics, 4x100m Relay
Athletics, 4x100m Relay
Athletics, 4x100m Relay
Athletics, 4x400m Relay
Athletics, 4x400m Relay
Athletics, 4x400m Relay
Athletics, 4x400m Relay
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls
Volleyball Girls

Erica Marie Ruto
Raiza Mae Locmayoan
Jose Emmanuel Austria

GOLD
SILVER

BRONZE Erica Marie Ruto
ABCD Agamanos
Kim Leslie Tarzona
Roseth Anne Olivay
Erica Marie Ruto
ABCD Agamanos

Kim Leslie Tarzona

Roseth Anne Olivay
Erica Marie Ruto
Wendy Belizario

Krizel Joy Bunuan
Mary Grace Borromeo
Ayesha Mae Dena
Abbygail Eusebio
Clarisse Geronimo
Ashanti Queen Hicban
Lovely Ann Mollasgo
Kimberly Palao

Alyssa Jane Procadilla
Danica Tiburcio
Anabella Toledo

WORK IMMERSION PROGRAM

Pinangunahan ni Ms. Noemi E. Talatala, IIPESO Depart-
ment Head ang pagpupulong ng mga Senior High Schoo
(SHS) Implementers ng Dep-Ed Calamba sa pangunguna
ni Ms. Cristeta Arcos — SHS Coordinator at ng mga Ad-
ministrative Officers ng lahat ng tanggapan ng City Gov-
ernment of Calamba noong Nobyembre 7, 2017 hinggil
sa pagpapatupad ng Work Immersion Program (WIP).

Sa pamamagitan ng SP Resolution No. 244 S. 2017 na
naipasa sa pamamagitan ni Vice-Mayor Roseller H. Rizal
na siya ring Chairman ng SP Committee on Education
ay napagtibay ang WORK IMMERSION PARTNERSHIP
ng Pamahalaang Lungsod ng Calamba sa pamumuno ni
Mayor Justin Marc SB Chipeco at ng Dep-Ed Calamba sa

SA CALAMBA, SISIMULAN NA

pamamagitan ni Dr. Rosemarie D. Torres, Schools Divi-
sion Superintendent .

Ang WORK IMMERSION PROGRAM ay bahagi ng SHS
Curriculum naipinatutupad ng Kagawaran ng Edukasyon
na may layunin na mahubog sa mga mag-aaral ang pag-
papahalaga, tamang ugali, kalinangan at kasanayan na
makakatulong sa desisyon na linangin ang propesyon
o ang kahandaan sa paghahanapbuhay pagkatapos ng
pag-aaral.

Ang unang pangkat ng mga mag-aaral ay nakatakdang
magsimula sa Nobyembre 14, 2014 na kung saan angilang
mag-aaral na magmumula sa mga pampublikong paaralan
katulad ng Bubuyan Integrated High School, Camp Vicen-
te Lim IHS, Calamba Bayside IHS, Calamba IHS, Makiling
IHS at Palo-Alto IHS ay nakatakdang italaga sa iba-t-ibang
tanggapan ng Pamahalaang Lungsod. Sila ay ilan sa mga
mag-aaral sa ilalim ng General Academic Strand, Infor-
mation Communication and Technology , Accountancy,
Business and Management, at Electrical Installation and
Maintenance. Sa panimulang ito, ang Work Immersion
Program, kaagapay ang Calamba Employment and Hu-
man Resource Development Council, Dep-Ed Calamba at
ng mga pribadong establisyemento, ay naipatutupad na
sa Lungsod ng Calamba. (Dessy Encinas)

P20M PROJECT MAAGANG PAPASKO NI MAYOR TIMMY SA PANSOL

Isang ‘papasko sa mga taga Pansol ang magandang
balita ni Mayor Justin Marc “Timmy” Chipeco na pagla-
laan ng P20M para maisaayos ang problema ng pag-
baha sa nasabing barangay. “Alam po namin ang hirap
at abalang dulot ng pagbaha ng kalsada dito sa Pansol
kaya’t minabuti po namin na maglaan ng P20M para po
maisaayos ang culvert at drainage dito,” dagdag pa ng
butihing Mayor sa kanyang talumpati noong programa
sa pag-iilaw ng Giant Christmas Tree sa Pansol.

Pormal nang inilawan ang giant Christmas tree sa

Brgy. Pansol noong 6 Nobyembre. Ito ay programa ng
Pamahalaang Panlungsod ng Calamba sa pamumuno ni
Mayor “Timmy” Chipeco, Vice Mayor Roseller “Ross”
Rizal, Sangguniang Panlungsod, ibat-ibang tanggapan
ng lungsod, DepEd, Calamba PNP, Calamba BFP, Sang-

~ guniang Barangay at mga NGO sa lungsod.

Sa mensahe naman ni Cong. “Jun” Chipeco Jr,, inalala
nito ang kauna-unahang pag-ilaw ng Christmas Tree sa
Pansol limang taon nang nakalipas. Aniya simula noon
ay naging taun-taon na ang gawain at ito umano ang
naging hudyat ng isang masaganang kapaskuhan hindi
lamang sa Pansol kundi sa buong lungsod..

Nagbigay naman ng mensahe ng pasasalamat si City
DepEd Supt. Dr. Rosemarie Torres sa tapat na pamumu-
no nina Cong. Chipeco, Mayor Chipeco, Vice Mayor Ross
Rizal at ng Sangguniang Panlungsod na naging dahilan
ng malagong ekonomiya sa lungsod. Anya, damang
dama ng Calambefo ang tapat na panunungkulan ng
mga namumuno nito.

Nagbigay ng pampasiglang bilang ang mga piling mag-
aaral ng Castor Alviar High School at Bucal Elementa-
ry School. Agaw- pansin din ang emcee na mahusayna
ginaya ang mga boses ni Marc Logan at Mike Enriquez
sa kanyang pagsasalita. (Joel Cabactulan)

PAGBUBUKAS NG CALAMBUHAYAN TRADE FAIR TAMPOK SA
WALTERMART MAKILING CHRISTMAS TREE LIGHTING

Binuksan ang Calambuhayan Trade Fair ng mag-
asawang Mayor Justin Marc “Timmy” Chipeco at
Mayora Laverne “Lav” Chipeco kasabay ng Christmas
Tree lighting sa Waltermart Makiling noong Lunes, 6
Nobyembre. Priority project ni Mayora Lav ang Calam-
buhayan Livelihood kung saan sinasanay ang mga mi-

yembro sa paggawa ng iba’t-ibang produktong ma-

pagkakakitaan at tinutulungan din na mai “market” at
mabenta ito.
Sa mensahe ni MayorTimmy Chipeco, pinasalamatan

nito ang pamunuan ng WalterMart Makiling sa taun-ta- B

ong pakikiisa sa Lungsod ng Calamba sa pagpapailaw
ng Giant Christmas Tree. Binati din nito ang lahat ng
estudyante mula sa Lecheria National High School na
nagbigay ng pampasiglang bilang.

Kakaiba ang Giant Christmas Tree sa WalterMart da-
hil ang mall mismo ang nagpatayo nito bilang pagsu-

porta at pakikiisa sa taunang selebrasyon ng Pasko ng

Calamba.
Dumalo din sa pagbubukas ng Calambuhayan Trade
Fair at pagpapailaw ng Giant Christmas Tree sila Vice

Mayor Roseller “Ross” Rizal, mga miyembro Sanggu-

niang Panlungsod , Sangguniang Barangay ng Makiling
, DepEd, iba’t-ibang tanggapan at mga NGO ng lung-
sod. (Joel Cabactulan)

CHRISTMAS LIGHTING SA IMALL CANLUBAG

Sa pag-iilaw ng Christmas tree na ginanap sa Imall
Canlubang noong 8 ng Nobyembre masayang ibinalita
at ipinagmalaki ni Congressman Joaquin “Jun” Chipeco,
Jr. na ang inihain niyang batas upang maging “lone con-
gressional district” na ang lungsod ng Calamba ay nai-
pasa na sa Kongreso at hinihintay na lang ang aksyon ng
senado. Aniya, mas lalong bubulusok paitaas ang kaun-
larang nararanasan ng lungsod kapag ganap na itong
naisabatas.

Inalala naman ni Mayor Justin Marc “Timmy” Chipeco
na tulad noong nakaraang taon ay muling umambon na
sa kalagitnaan ng programa, patunay lamang na patu-
loy na bumubuhos ang biyaya sa Barangay Canlubang.
Aniya, ang pagbubukas ng mga Christmas tree ay in-
aabangan at inaantay ng ating mga mamamayan higit
ang mga kabataan dahil sa panahong ito ay nadarama
natin na malapit na talaga ang kapaskuhan.

Muli pinasalamatan ni Mayor Timmy ang lahat ng mga ;

kapartner sa mga programang ito, ang iba’t-ibang sa-
mahan, mga kapitan,at konsehales, mga naglilingkuran
sa Pamahalaang Lungsod at mga guro sa pamumuno ni
Dr. Rosemarie Torres, School Division Superintendent
, Division of Calamba City na todo ang suporta upang
higit na maging matagumpay ang pagdiriwang.

Nagbigay kulay at kasiyahan sa programa ang mga
mag-aaral ng Kapayapaan Integrated School habang
malugod na tinanggap nina G. Erwin Luste, Imall Man-
ager at Igg. Larry O. Dimayuga, Punong Barangay ng
Canlubang ang bawat isang nakisaya sa pag-iillaw ng
Christmas tree sa Canlubang. (Marivic Balba)

CUBA CHRISTMAS TREE LIGHTING

Inilawan ang Christmas Tree sa CUBA —Calamba Up-
land Barangay Association noong Nobyembre 8, 2017
na binigyang saya ng Mayapa Elementary School sa
kanilang Grand Salvo na sinundan ng Bating Pagtanggap

" nilgg. Melquiades H. Samiano, Pangulo, CUBA.

Sa Mensaheng Pamasko ni Mayor Justin Marc “Tim-
my” SB. Chipeco, pinasalamatan niya ang lahat ng mga
dumalo at nakiisa sa pag-iilaw mula kay Vice Mayor
Roseller “Ross” Rizal at Sangguniang Panlungsod, mga
Department Heads, DepEd Family at mga kawani sa pa-

| bibigay ng ligaya at kasiyahan sa mga batang naroon.

Samantala, nagbigay din ng kanyang mensahe si Igg.

Joaquin M. Chipeco Jr.,, Kinatawan, lkalawang Distrito

: ng Laguna.

Binanggit nya na kung umangat ang ekonomiya ng US
dahil sa kanilang 2million jobs for Americans, sana ay
magkaroon din sa ating lungsod ng “Calambeiio first sa
trabaho”. Sa pagtatapos ay kanyang sinabi na ang pag-
sisindi ng Christmas Tree ay simbolo ng pagkakaisa at
pagmamahal sa lungsod na ngayon ay “one of the rich-
est cities in the Philippines” at sa tuluy-tuloy na pagka-
kaisa ay maging Regional Center of Southern Tagalog.
Sa huli ay kanyang binigyang diin “let us forgive and
forget” sa mga hindi magagandang pangyayari at pag-
kakaunawaan. Nagsimula ang pag-iilaw sa CUBA taong
2006.(Cecil Canillas) 5

HAPPY ANG PASKO SA MERCADO DE CALAMBA

Nagliwanag ang Mercado de Calamba matapos paila-
wan ang Giant Christmas tree na sumisimbolo sa pagsi-

# simula ng kapaskuhan sa Lungsod ng Calamba. Kaligaya-

han ang ibinigay nito sa mga Calambefong nakasaksi sa
mahalagang gabi na ito. Pinangunahan ng Calamba City
Senior High School ang programa sa pamamagitan ng
isang natatanging sayaw na sinundan naman ng isang
maikling mensahe at pasasalamat mula kay Brgy. 5 Kap-
itan Masongsong Sr.

Pagmamahalan ng bawat isa ngayong kapaskuhan ang
mahalagang mensahe ni Congressman Joaquin Chipe-
co Jr.,, na inalala ang simpleng panimula ng tradisyon
ng pasg-iilaw ng mga Christman Tree noong 2014. Sa
mensaheng pamasko at pasasalamat naman ni Mayor
Justin Marc SB. Chipeco pinasalamatan niya ang Calam-
befio na patuloy na sumusuporta sa Pamilya Chipeco
sa kanilang magandang pamumuno ditto sa Lungsod ng
Calamba. Pinasalamatan din ng ating butihing Mayor
ang kanyang ama na nagpasimula sa tradisyong ito ta-

® on-taon sa tuwing sasapit ang pasko kasama ang lahat

ng Department Heads, DepEd Family sa pamumuno ni
Dr. Rosemarie D. Torres, City Vice Mayor Roseller Rizal
kasama ang Sangguninang Panlungsod. Nagtapos ang

= progrmang ito sa isang umaatikabong fireworks display.

(Retchie Pelipada)

SEAL OF GOOD LOCAL GOVERNANCE AWARD,
INANUNSYO SA PALISAM CHRISTMAS TREE LIGHTING

Masayang ibinalita ni Mayor Justin Marc “Timmy”
Chipeco na itinanghal muli ang Calamba bilang “Seal
of Good Local Governance” awardee sa kanyang
mensahe sa pag-iilaw ng Giant Christmas Tree sa
PaLiSam (Palingon, Lingga at Sampiruhan), Baywalk,
Brgy. Lingga. Ayon kay Mayor Timmy,”ito ay patunay

lamang na ang ating lungsod ay tuluy-tuloy sa pag- %

sasagawa ng iba’t-ibang proyekto at programa para
sa mas maunlad na Calamba”. Lubos ang kanyang
pasasalamat sa lahat ng Konsehal, Department Heads
at mga kawani “for a job well done”.

Samantala, nagbigay kulay ang Looc Integrated
School sa kanilang Grand Salvo na sinundan ng Bat-
ing Pagtanggap ni Kapitan Cesar M. Mamino ng Brgy.
Lingga.

Nagbalik-tanaw naman si Kgg. Joaquin M. Chipe-
co Jr., Kinatawan ng lkalawang Distrito ng Laguna sa
pagsasabi na taong 2004 nang kanyang imungkahi na
magkaroon ng Christmas Tree sa Lungsod ng Calam-
ba at nagpasalamat na ito ay itinuloy-tuloy hanggang
ngayon. Kaya naman ipinangako niya na siya ay dada-
lo sa ganitong programa hanggang kaya niya.

Masaya din siya na ang Calamba ay nananatiling
numero una sa buong rehiyon at ika-siyam sa pinaka

mayaman na lungsod sa buong Pilipinas. Kaya aniya
darating ang oras na dito na magpapatayo ng mga
condominium ang mga investors na gaya sa Bonifacio
Global City at Makati at magiging sentro ng ekonom-
iya sa buong Southern Tagalog Region.

Sa pagtatapos ni Mayor Timmy kanyang binati ng
Merry Christmas ang lahat at sana raw ay maging
maligaya ang Pasko ng bawat isa at hangad niya ang
pag-ibig at saya ngayong Kapaskuhan. (Cecil Canillas)

REQUIREMENTS FOR PASSPORT APPLICANTS

FIRST TIME PASSPORT
APPLICANTS

In Case of No Birth Record
If born in or after 1950

If born before 1950 and below

Additional Requjrements
For married women:

For Minor Applicants below 18 years old

for Muslim applicants (same general requirements stated
above)

Additional Requirements:
If minor is not traveling with either parent or alone:

If both parents are abroad:

If minor is lllegitimate but acknowledged by father:

Orphaned minor applicant:

Abandoned minor applicant:

REQUIREMENTS FOR RENEWAL OF PASSPOR

Brown Passport or passports issued prior to 01 May 1995:

Green Passport or passports issued after 01 May 1995:

Machine Readable Passport (MRP) issued in the year 2007:

Electronic Passport (E-passport)

LIST OF ACCEPTABLE IDS
(At least 1 of the following):

